
На 21.07.2023 во 17.45 часот, полициски службеници од Одделението за внатрешни
работи Гевгелија ги лишиле од слобода Д.М.(31) и Р.М.(24), двајцата од село Ѓопчели,
дојранско. При претрес во нивниот дом, извршен со судска наредба, биле пронајдени и
одземени марихуана, воздушна пушка, пиротехнички средства и дробилка со остатоци
од марихуана. За настанот бил запознаен Јавен обвинител од Основното јавно
обвинителство Гевгелија, а по целосно документирање на случајот против лицата ќе
биде поднесена соодветна пријава.

На 21.07.2023, полициски службеници од ОВР Делчево ги лишиле од слобода М.К.(19) и
еден малолетник, двајцата од Делчево. Со судска наредба биле извршени претреси во
нивните домови. Притоа, во домот на М.К. биле пронајдени и одземени кафеава
материја и предмети со остатоци од кафеава материја. Додека, во домот на
малолетникот биле пронајдени и одземени неколку пакувања со кафеава материја, две
дигитални ваги и други предмети. Двајцата биле задржани во полициска станица и по
целосно документирање на случаите против нив ќе бидат поднесени соодветни пријави.

На 21.07.2022 во периодот од 02.00 до 10.00 часот во реонот на с.Беловодица,
прилепско, полициски службеници од Полициската станица за граничен надзор
Старавина при Регионалниот центар за гранични работи Југ во координација со
полициски службеници од СВР Битола - ОВР Прилеп ги лишиле од слобода Б.М.(33), Ф.Ц.
(28) и Н.Б.(25), сите од Прилеп. Тие биле затекнати како со три возила превезуваат
нежигосани огревни дрва без документација. Дрвата и возилата биле одземени за
понатамошна постапка, а лицата биле задржани во полициска станица. По целосно
документирање на случајот против нив ќе бидат поднесени соодветни пријави.

На 22.07.2023 во 00.15 часот на ул.„Македонска Фаланга“ во Битола, полициски
службеници од СВР Битола го лишиле од слобода И.Ѓ.(34) од Штип затоа што кај него
била пронајдена и одземена марихуана. По документирање на случајот против него ќе
биде поднесен соодветен поднесок.

На 21.07.2023 во 16.00 часот на ул.,,Илинденска“ во Тетово, полициски службеници од
СВР Тетово ги лишиле од слобода В.Ф.(29) и А.Б.(33), двајцата од Гостивар, затоа што
кај нив биле пронајдени и одземени бела прашкаста материја и предмети со остатоци од
бела прашкаста материја. По документирање на случајот ќе биде поднесен соодветен
поднесок.

На 21.07.2023 во 21.00 часот на ул.„Борис Кидрич“ во Тетово, полициски службеници од
СВР Тетово лишиле од слобода малолетник од тетовско село затоа што кај него била
пронајдена и одземена марихуана. По документирање на случајот ќе биде поднесен
соодветен поднесок.

На 21.03.2023 во 23.30 часот на ул.„133“ во Тетово, полициски службеници од СВР
Тетово лишиле од слобода малолетник од Тетово затоа што кај него била пронајдена и
одземена марихуана. По документирање на случајот ќе биде поднесен соодветен
поднесок.

На 22.07.2023 во 03.00 часот во Кавадарци, полициски службеници од Полициската
станица Кавадарци ги лишиле од слобода А.М.(43) од с.Тремник, неготинско и А.С.(47)
од Неготино поради постоење основи на сомнение за сторено кривично дело по член 215
од Кривичниот законик. По документирање на случајот ќе биде поднесен соодветен
поднесок.

Полициската станица Гази Баба поднесе кривична пријава против И.А.(39) од
с.Страчинци, скопско, поради постоење основи на сомнение за сторени четири кривични
дела „тешка кражба“. По преземени мерки и активности и извршено вештачење било
констатирано дека тој извршил по две тешки кражби во куќи и продажни објекти. На
21.07.2023 во 06.30 часот, полициски службеници го лишиле од слобода и во службен
разговор во полициска станица тој ги признал делата, по што во консултација со јавен
обвинител му е поднесена пријавата. И.А. бил изведен пред судија на претходна
постапка, кој му определил мерка притвор.

На 22.07.2023 во 00.45 часот пред Градскиот стадион во Виница, полициски службеници
од ОВР Виница ги лишиле од слобода А.Б.(24), К.А.(20), Д.А.(21) и еден малолетник,
сите од Скопје. При преглед во возилото „пежо“ со скопски регистарски ознаки, во кое
се наоѓале, биле пронајдени и одземени марихуана, бела грутчеста материја, шише
исполнето со течност и други предмети. По целосно документирање на случајот ќе биде
поднесен соодветен поднесок.

На 21.07.2023 во 23.50 часот во с.Жеровјане, тетовско, полициски службеници од СВР
Тетово ја лишиле од слобода П.К.П.(28) од Република Бугарија. Од неа била одземена
патна исправа поради сомнение дека е фалсификувана. По целосно документирање на
случајот ќе следува соодветна пријава.

На 22.07.2023 во 01.15 часот во с.Беловодица, прилепско, полициски службеници од
СВР Битола - ОВР Прилеп и од Регионалниот центар за гранични работи Југ пронашле
околу 20 метри кубни нежигосано огревно дрво. Дрвата биле предадени на Шумска
полиција и се преземаат мерки за расчистување на случајот.

Секторот за внатрешни работи Скопје во текот на вчерашниот ден (21.07.2023)
продолжи со контролите во областа на сообраќајот. На територија на град Скопје
изречени се вкупно 164 мерки, меѓу кои за возење повеќе од дозволената брзина 40
санкции, осум мерки за возење без возачка дозвола, 11 санкции за прекршоци што ги
прават возачите на мотоцикл. Изречени се седум мерки за неносење на сигурносен појас
и седум мерки за непрописно престигнување и заобиколување...

На 21.07.2023 во 08.40 часот во СВР Охрид било пријавено дека на магистралниот пат
Охрид-Битола, кај с.Опеница, охридско, Љ.Н.(57) од Свети Николе, управувајќи
патничко возило „ауди“ со светиниколски регистарски ознаки, изгубил контрола над
возилото и излетал од коловозот. Во несреќата со тешки телесни повреди се здобил
сопатничката В.Н.(56) од Свети Николе, а со телесни повреди се здобил возачот Љ.Н.,
констатирани во болницата „Св.Еразмо“ во Охрид. Увид на местото на несреќата
извршила екипа од СВР Охрид.

На 21.07.2023 во 23.20 часот во Полициската станица Кичево било пријавено дека на
регионалниот пат Кичево-Македонски Брод се случила сообраќајна несреќа помеѓу
патничко возило „фолксваген пасат“ со кичевски регистарски ознаки, управуван од Р.М.
(46) од кичевското село Туин и мотоцикл „јамаха“ со кичевски регистарски ознаки,
управуван В.С.(29) од селото Староец. Во несреќата со тешки телесни повреди се
здобил мотоциклистот, констатирани во болницата „Св.Еразмо“ во Охрид. Увид на
местото извршиле јавен обвинител и екипа на ОВР Кичево.

На 21.07.2023 во 10.10 часот во СВР Скопје било пријавено дека на крстосница од бул.
„Никола Карев“ и ул.„Св.Прохор Пчински“ во Скопје, патничко возило „гранд чироки“ со
скопски регистарски ознаки, управувано од Ќ.Ф.(37) од Скопје, удрило во велосипед
управуван од И.А.(61) од Скопје. Во несреќата со тешки телесни повреди се здобил
велосипедистот констатирани во Градската општа болница „8 Септември“. Увид на
местото извршила екипа од СВР Скопје.

На 21.07.2023 во 17.50 часот во СВР Скопје било пријавено дека на бул.„Втора
Македонска Бригада“ во Скопје се случила сообраќајна несреќа помеѓу патничко возило
„цитроен“ со скопски регистарски ознаки, управувано од С.Џ.(25) од Скопје и мотоцикл
со скопски регистарски ознаки, управуван од М.Р.(47) од Скопје. Во несреќата со тешки
телесни повреди се здобил мотоциклистот, констатирани во Комплексот клиники „Мајка
Тереза“. Увид на местото извршила екипа од СВР Скопје.

На 21.07.2023 во 16.00 часот во Полициската станица Ѓорче Петров, А.С.(19) од Скопје
пријавила дека на ул.„Исаија Мажовски“ била касната од куче скитник.

На 21.07.2023 во 18.30 часот во ПОлициската станица Драчево, И.Ѓ.(35) од Скопје
пријавила дека на ул.„Бранко Заревски“ нејзиниот малолетен син бил каснат од куче
скитник.
На 21.07.2023 во 09.20 часот во Полициската станица Прилеп, Н.Ј.(71) од Прилеп
пријавила дека на ул.„Круме Волнароски“ во Прилеп била касната од куче скитник.

На 21.07.2023 во 22.10 часот во Делчево, полициски службеници од ОВР Делчево го
лишиле од слобода Д.Ч.(18) од Делчево, затоа што кај него била пронајдена и одземена
кафеава материја. По документирање на случајот ќе биде поднесен соодветен поднесок.

СВР Струмица поднесе известување до ОЈО Струмница против двајца 17-годишници од
Струмица, поради постоење основи на сомнение за сторено кривично дело „неовластено
производство и пуштање во промет на наркотични дроги, психотропни супстанции и
прекурсори“. На 12.04.2022 на крстосница од ул.„Мајка Тереза“ и ул.„Тодор Проески“ во
Струмица при вршење увид по случена сообраќајна незгода помеѓу товарно возило и
мотоцикл, управуван од малолетник, под мотоциклот биле пронајдени 13 ќесички со
марихуана. На 15.04.2022, по претходна судска наредба, бил извршен претрес во домот
на малолетникот во Струмица, во присуство на неговиот дедо, при што била пронајдена
и одземена марихуана.

На 21.07.2023 околу 13.15 часот во СВР Скопје било пријавено дека на крстосницата од
улиците „Филип Втори Македонски“, „Димитрија Чуповски“, „11 Октомври“ и „Даме
Груев“ во Скопје се случила сообраќајна несреќа помеѓу патничко возило „фиат“,
управувано од А.Д.(18) од с.Волково, скопско и мотоцикл, управуван од И.Д.(45) од
Скопје, двете со скопски регистарски ознаки. Во несреќата со тешки телесни повреди се
здобила В.Д.(44) од Скопје, сопатничка на мотоциклот, а мотоциклистот И.Д. се здобил
со телесни повреди, констатирани во Градската општа болница „Св.Наум Охридски“.
Увид на местото извршила екипа од СВР Скопје.

На 21.07.2023 во 13.20 часот во Полициската станица Делчево, од Итна медицинска
помош Делчево било пријавено дека кај нив со повреди бил донесен З.В.(51) од
Делчево. Според пријавеното, тој се здобил со повредите при извршување работни
задачи во правно лице во Делчево. За настанот бил запознаен трудов инспектор, а увид
на местото извршила екипа од ОВР Делчево.

На 22.07.2023 во 07.50 часот на градскиот пазар во Кавадарци, полициски службеници
од ОВР Кавадарци ги привеле Х.П.(25) и Г.К.(45), двајцата од Кавадарци, затоа што го
нарушиле јавниот ред и мир со меѓусебна физичка пресметка. По документирање на
случајот ќе биде поднесена соодветна пријава.

На 21.07.2023 околу 14.00 часот, полициски службеници од Единицата за интервентна
полиција при СВР Скопје го лишиле од слобода С.Н. од с.Батинци, скопско, затоа што се
однесувал агресивно и попречувал полициски службеници при извршување службени
дејствија. Тој бил задржан во полициска станица и по целосно документирање на
случајот против него ќе биде поднесена соодветна пријава.

Надворешната канцеларија за криминалистички работи Струга поднесе кривична
пријава против Љ.Н.(78) од с.Радолишта, струшко, поради постоење основано сомнение
за сторено кривично дело „бесправно градење“. Во текот на јануари 2023 година,
пријавениот во својство на инвенститор, без да поседува соодветно решение, започнал
со рушење на стари објекти, а потоа започнал со градење на нови објекти за домување,
спротивно на основните проекти кои му биле издадени од страна на Општина Струга.

На 21.07.2023 во 22.15 часот во Полициското одделение Кривогаштани било пријавено
дека во угостителски објект во Кривогаштани бил нарушен јавниот ред и мир со физичка
пресметка помеѓу В.Ќ. од с.Кривогаштани и М.С. од с.Бела Црква. По целосно
документирање на случајот ќе следува соодветна пријава.

На 21.07.2023 во 23.50 часот на ул.„Ѓорче Петров“ во Скопје, полициски службеници од
СВР Скопје го привеле Ш.У.(35) од Скопје, затоа што физички ја нападнал неговата
невенчана 38-годишна сопруга. По целосно докумнетирање на случајот против него ќе
биде поднесена соодветна пријава.

СВР Струмица поднесе кривична пријава против В.К.(38) од Струмица, поради постоење
основано сомнение за сторено кривично дело „неовластено производство и пуштање во
промет наркотични дроги, психотропни супстанци и прекурсори“. На 10.02.2023 во
Струмица на улица „Васил Главинов“, по извршен претрес на куќа и помошни простории
каде живее пријавениот, пронајден е и одземен хероин.

На 21.07.2023 во 21.59 часот во СВР Скопје, М.М.(26) од Скопје пријавил дека соседот
Ј.Ѓ.(30) од Скопје физички го нападнал неговиот дедо Ѓ.М.(73) од Скопје. Се работи на
расчистување на случајот.

На 20.07.2023 во 16.00 часот во СВР Скопје било пријавено дека на ул.„Мариовска“ бил
нарушен јавниот ред и мир со физичка пресметка помеѓу С.Ц.(43) од Скопје, Н.Ј.(31) од
Тетово, А.М.(39) од Волково, скопско и малолетник од с.Ново Село. Се работи на
расчистување на случајот.

На 21.07.2023 во Полициското одделение Маврово, Р.Х.(54) од Гостивар пријавил дека
во 12.10 часот на негов имот во Бунец, Маврово, бил физички нападнат од две лица, кои
го оштетиле и неговото возило „ауди“. Се преземаат мерки за расчистување на случајот.

На 21.07.2023 во 23.30 часот во СВР Куманово, В.Т.(49) од Куманово пријавил дека на
работното место како обезбедување во казино на Плоштад ,,Нова Југославија” бил
физички нападнат од две лица. Се преземаат мерки за расчистување на случајот.

На 21.07.2023 во 22.30 часот, полициски службеници од СВР Куманово го привеле Ш.Ш.
(45) од Куманово затоа што физички ја нападнал неговата 37-годишна снаа за брат. По
целосно документирање на случајот против него ќе биде поднесена соодветна пријава.

СВР Охрид поднесе кривична пријава против правно лице со седиште во Дебар и против
Е.С.(20), поради постоење основи на сомнение за сторено кривично дело „вршење на
јавен превоз без поседување лиценца“. На 07.06.2022 полициски службеници при
вршење контрола на бул.„Туристичка“ сопреле патничко комбе, сопственост на правното
лице, а управувано од второпријавениот, со кое вршел јавен превоз на патници без да
поседува извод од лиценца за конкретното возило согласно закон.

На 22.07.2023 полициски службеници од СВР Битола ги лишиле од слобода С.Б.(19), Д.Ј.
(18) и Б.А.(18), сите од Битола, а на службен разговор во полициска станица се
повикуваат и други лица поради сомнение за инволвираност во физичка пресметка, која
е пријавена околу 00.47 часот. Според пријавеното, на ракометното игралиште во
Битола дошло до меѓусебна физичка пресметка помеѓу две групи, меѓу кои и
малолетници, во која бил употребен и остар предмет, а две малолетни лица и еден 19-
годишник со повреди биле пренесени во Клиничка болница Битола за укажување на
лекарска помош. По целосно расчистување на случајот ќе следуваат соодветни
поднесоци.

На 21.07.2023 во 22.50 часот, полициски службеници од Полициското одделение Новаци
го привеле Н.Б.(37) од Битола, затоа што го нарушил јавниот ред и мир со учество во
физичка пресметка со И.Т.(49) од Битола. По целосно документирање на случајот ќе
следува соодветен поднесок.

СВР Велес поднесе кривична пријава против Д.Ј.(29) од Велес, поради постоење основи
на сомнение за сторено кривично дело „неовластено производство и пуштање во промет
наркотични дроги, психотропни супстанци и прекурсори”. На 16.03.2023, полициски
службеници извршиле претрес во домот на пријавениот, при што пронашле и одзеле
марихуана.

Денеска (22.07.2023) во СВР Скопје било пријавено дека околу 03.30 часот на ул.
„Струмичка" настанал пожар во патничко возило „ауди" со скопски регистарски ознаки,
сопственост и паркирано од Б.Л.(35) од Скопје. Пожарот бил изгаснат, повредени лица
нема, а увид извршила увидна екипа на СВР Скопје.

На 21.07.2023 во 11.20 часот во СВР Куманово, С.С.(56) од с.Горно Барбарево,
пробиштипско, со живеалиште во Куманово, пријавила дека на бул.„Октомвриска
Револуција“ во Куманово била касната од куче скитник.

Извадок на дел од дневните настани 22.07.2023

